
პრეგაბალინი წარმოადგენს ნივთიერებას, რომლის უკანონო ბრუნვა და ავად მოხმარება სერიოზულ საფრთხეს უქმნიდა მოსახლეობის ჯანმრთელობას. მოქმედი რეგულაციების თანახმად,  პრეგაბალინი მიეკუთვნება ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ კანონით განსაზღვრულ მე-3 სიას - ფსიქოტროპულ ნივთიერებებს. 
ამავე კანონით დგინდება უკანონო მფლობელობიდან ან ბრუნვიდან ამოღებული ნარკოტიკული საშუალებებისა და ფსიქოტროპული ნივთიერებების მცირე, დიდი და განსაკუთრებით დიდი ოდენობების ნუსხა, შესაბამის დანაშაულზე გათვალისწინებულია სისხლის სამართლის პასუხისმგებლობა. 
პრეგაბალინის არამიზნობრივი გამოყენების პრობლემა იმდენად მწავევ ხასიათის იყო, რომ სისხლის სამართლის პასუხისმგებლობა დგება არამარტო სუფთა ნივთიერების შესაბამის ოდენობებზე, არამედ წამლის ფორმის შემთხვევაშიც. 
სსიპ წამლის სააგენტოში არსებული სტატისტიკური მონაცემებით, პრეგაბალინის იმპორტმა პიკს მიაღწია სწორედ 2012 წელს და შეადგინა 215 კგ. 2012 წელს კანონში შესაბამისი ცვლილებების შეტანის შემდეგ (უკანონო ფლობა/რეალიზაციის შემთხვევაში (წამლის ფორმების ჩათვლით), ოდენობების მიხედვით, გათვალისწინებულია სისხლის სამართლის პასუხისმგებლობა), 2013  და 2014 წლებში პრეგაბალინის იმპორტი არ განხორციელებულა, ხოლო მისი მოხმარება 2014-2017 წწ განმავლობაში, დინამიური, თუმცა სტაბილური იყო, რაც ასახულია  გრაფიკში. 
2018 წელს აღინიშნებოდა მზარდი დინამიკა: იმპორტირებული იქნა 108 კგ პრეგაბალინი, ხოლო  მოხმარებამ ქვეყანაში მიაღწია 112,5 კგ-ს. 
პრეგაბალინის იმპორტის და მოხმარების დინამიკა 2011 წლიდან დღემდე



2019 წლის მონაცემები კი მიუთითებს მკვეთრ ცვლილებაზე იმპორტის მოცულობის თვალსაზრისით (2019 წლის მოხმარება მოიცავს წლის ორ კვარტალს):
· 2019 წელს უკვე იმპორტირებულია 126 444,2  გრამი; 
· დღეის მდგომარეობით იმპორტის მიზნით  დამატებით მოთხოვნილია  129 კგ  პრეგაბალინზე წინასწარი შეთანხმების დოკუმენტი;
·  2019 წელს, ინსპექტირების შედეგად ჩამორთმეულია 32 793. 6 გრამი პრეგაბალინი (სასამართლო პროცესი არ  ჩატარებულა);
ვინაიდან პრეგაბალინზე არც საერთაშორისო კონტროლი არ ვრცელდება და არც  წლიური კვოტაა დადგენილი,  იმპორტის შემზღუდავი ბერკეტი  არ არსებობს და სსიპ წამლის სააგენტოს არ გააჩნია განაცხადების დაკმაყოფილებაზე უარის თქმის იურიდიული საფუძვლები, შესაბამისად, წინასწარი შეთანხმების დოკუმენტების გაცემის შემდეგ ქვეყანაში 2019 წლის განმავლობაში  ჯამურად შემოვა 255 კგ-დე  პრეგაბალინი -  ეს კი საგრძნობლად აღემატება 2012 წელს იმპორტირებულ  პიკურ რაოდენობას, როდესაც პრეგაბალინის უკანონო ბრუნვა და ავად მოხმარება უმწვავეს პრობლემას წარმოადგენდა. 
ასევე, გასათვალისწინებელია, რომ წლის ბოლომდე დარჩენილია თითქმის 5 თვე და შეუძლებელია იმის განჭვრეტა თუ კიდევ რა რაოდენობაზე შემოვა სააგენტოში განაცხადები. 
სსიპ წამლის სააგენტოს მიერ ფარმაცევტულ ბაზარზე ზედამხედველობის ღონისძიებების ფარგლებში, მუდმივად ხორციელდება პრეგაბალინის ლეგალურ ბრუნვაზე კონტროლი და აღინიშნება, რომ პრეგაბალინის რეალიზება  ხდება ექიმის მიერ გამოწერილი რეცეპტების საფუძველზე და  ურეცეპტოდ გაცემის ფაქტები თითქმის არ ფიქსირდება. 
ამავე დროს სახეზეა მზარდი მოხმარება და აქტუალურ თემას წარმოადგენს ექიმების მიერ პრეგაბალინის დანიშვნის დინამიკის ზრდის საკითხის შესწავლა, რასაც ამჟამად ახორციელებს რეგულირებეის სააგენტო. პარალელურად სამინისტროს ჯანდაცვის დეპარტამენტის მიერ მოწვეული იყვნენ ნევროლოგთა ასოციაციის წარმომადგენლები, რომლებმაც იმსჯელეს ქვეყანაში პრეგაბალინის დანიშვნის პრაქტიკაზე და ამ ნივთიერებების მნიშვნელობაზე სხვადასხვა დაავადებების მართვისას.  
მიუხედავად იმისა, რომ აღნიშნული ნივთიერების შემცველი პრეპარატები,  საერთაშორისო კვლევების თანახმად, ჭარბად ინიშნება მთელი მსოფლიოს მასშტაბით, საერთაშორისო დონეზე სიტუაცია არ არის მიჩნეული საგანგაშოდ, თუმცა საქართველოს ამ მხრივ გაცილებით მძიმე გამოცდილება აქვს და  პრეგაბალინის იმპორტზე მკვეთრად გაზრდილი მოთხოვნის გათვალისწინებით, მიზანშეწონილია დამატებითი პრევენციული ბერკეტის  ამოქმედება - ქვეყნის შიდა კვოტის დადგენა.  

სავარაუდო კვოტა 2018-2019 (2 კვარტალი) წლების მოხმარების მიხედვით 
	2018
	112569 გ

	2019 (2 კვარტალი)
	60277 გ

	ჯამი
	172846 გ

	1 კვარტლის განმავლობაში საშუალო მოხმარება (6 კვარტლის მონაცემებზე დაყრდნობით)
	28807 გ

	საშუალო წლიური (4 კვარტალი) მოხმარება
	115230 გ (115 კგ)

	დაანგარისებისას კონვენციით გათვალისწინებული +20%
	138 კგ




იმპორტი	



2011	2012	2013	2014	2015	2016	2017	2018	2019	141655.20000000001	215616	0	0	15091.8	78127.5	39130.6	108724.6	126440.2	მოხმარება	


2011	2012	2013	2014	2015	2016	2017	2018	2019	11387	143334.6	25565.1	51103.5	80628.600000000006	60942	42675.1	112569.7	60277	მოთხ; იმპ.	255,4 კგ
2011	2012	2013	2014	2015	2016	2017	2018	2019	255400	

